
Verkefni þetta er lokaverkefni til B.Sc. gráðu í viðskiptafræði við 

Háskólann á Akureyri. Í verkefninu er fjallað á fræðilegan hátt um 

fyrstu tvö þrepin af þremur í ráðningarferli mannauðsstjórnunar. 

Einnig er fjallað um viðhorfskönnun sem framkvæmd var og 

niðurstöður kynntar.  

Rannsóknarspurningin sem leitað var svara við er eftirfarandi: 

• Eru fyrirtæki að nota þær ráðningaraðferðir sem fræðimenn 

hafa rannsakað og telja að hafi hátt forspárgildi? 

Niðurstöður þessarar rannsóknar sýna að þær ráðningaraðferðir sem 

skipulagsheildir nota eru ekki að öllu leyti í samræmi við þær 

ráðningaraðferðir sem fræðimenn hafa rannsakað og telja að hafi hátt 

forspárgildi. Af þeim aðferðum sem hafa háa forspá eru stöðluð 

formleg viðtöl, þar sem tveir eða fleiri taka viðtal, mest notaðar 

hérlendis. Hins vegar eru persónuleikapróf og hæfnismiðstöðvar mjög 

lítið notaðar hérlendis þrátt fyrir að báðar þessar aðferðir hafi háa 

forspá. Greina má mun milli atvinnugreina hvaða aðferðir eru mest 

notaðar, einnig eftir fjölda starfsmanna og fjölda nýráðninga. Auk þess 

skiptir máli hvort leitað er eftir lykilstarfmönnum eða almennum 

starfsmönnum. Þó það hafi ekki komið fram í niðurstöðum 

rannsóknarinnar benda heimildir til þess að smæð hins íslenska 

markaðar og hve auðvelt er að nálgast upplýsingar um umsækjendur 

hafi áhrif á val á ráðningaraðferðum. Niðurstöður þessarar rannsóknar 

eru að mestu leyti í samræmi við niðurstöður CRANET rannsóknar 

sem framkvæmd var hér á landi árið 2006. 

